
					এই পাতাটির মুদ্রণ সংশোধন করা প্রয়োজন। 
8) У о
দেবযানী ।
কচ ।
দেবযানী ।
কচ |
দেবযানী ।
दिनांग्न-यष्ठि*ां*
ফিরিয়াছি দীর্ঘ দিন ; পরিতৃপ্তিভরে স্বেচ্ছামতে ভোগ করি নিম্নতট’পরে অপর্যাপ্ত তৃণরাশি স্বস্নিগ্ধ কোমল— আলস্তমস্থর তন্থ লভি তরুতল রোমস্থ করেছে ধীরে শুয়ে তৃণাসনে সারাবেলা ; মাঝে মাঝে বিশাল নয়নে সকৃতজ্ঞ শাস্ত দৃষ্টি মেলি, গাঢ়স্নেহ চক্ষু দিয়া লেহন করেছে মোর দেহ । মনে রবে সেই দৃষ্টি স্মিথ অচঞ্চল, পরিপুষ্ট শুভ্ৰ তনু চিকণ পিচ্ছল। আর মনে রেখে আমাদের কলম্বন৷ শ্ৰোতস্বিনী বেণুমতী ।
তারে ভুলিব না।
বেণুমতী, কত কুস্থমিত কুঞ্জ দিয়ে মধুকণ্ঠে আনন্দিত কলগান নিয়ে আসিছে শুশ্ৰুষা বহি গ্রাম্যবধূসম সদা ক্ষিপ্রগতি, প্রবাসসঙ্গিনী মম নিত্য শুভব্ৰতা ।
হায় বন্ধু, এ প্রবাসে আরো কোনো সহচরী ছিল তব পাশে, পরগৃহবাসদুঃখ ভুলাবার তরে যত্ব তার ছিল মনে রাত্রিদিন ধরে— হায় রে চুরাশা -
চিরজীবনের সনে তার নাম গাথা হয়ে গেছে ।
আছে মনে
যেদিন প্রথম তুমি আসিলে হেথায় কিশোর ব্রাহ্মণ, তরুণ অরুণপ্রায় গৌরবর্ণ তনুখানি স্নিগ্ধ দীপ্তিঢাল, চন্দনে চর্চিত ভাল, কণ্ঠে পুষ্পমালা,

		 এই পাতা শেষ সম্পাদিত হয়েছে ১৫:৩৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

